
 
 

 

ᑐᓴᕋᔅᓴᖁᑎᖓᑦ 
 

ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎ  

ᒥᕐᖑᐃᓯᕐᕕᓐᓄᑦ ᐊᑎᓕᐅᖅᑕᐅᓂᖓ 
 
ᐃᖃᓗᐃᑦ, ᓄᓇᕗᑦ (ᒪᐃ 13, 2002) - ᓯᕗᓕᖅᑎ ᐹᓪ ᐅᑲᓕᖅ, ᐱᖃᑎᖃᖅᑐᓂ ᐃᑯᐱᕝᕕᓕᕆᔨᒃᑯᓐᓄᑦ 
ᒥᓂᔅᑕᒥᒃ ᐅᓛᔪᒃ ᐊᑭᓱᒻᒥᒃ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ ᐊᖏᔪᖅᑳᖓᓐᓂᒃ ᑳᑎ ᑕᐅᑐᙱᒥᒃ, 
ᓇᓗᓇᐃᖅᓯᓂᖏᑦ ᐊᖏᖅᑕᐅᓂᖏᓐᓄᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ 
ᐊᖏᕈᑎ ᒥᕐᖑᐃᓯᕐᕕᓐᓄᑦ. 
 
“ᑕᒪᓐᓇ ᓇᓗᓇᐃᖅᓯᒍᑎᐅᒻᒪᑦ ᐱᒻᒪᕆᐅᔪᒥᒃ ᑲᔪᓯᒋᐊᒃᑲᓐᓂᓐᓂᑎᓐᓂᒃ ᐱᓕᕆᐊᖃᑎᒌᑦᑎᐊᓂᑦᑎᓐᓂᒃ,” ᐹᓪ 
ᐅᑲᓕᖅ ᐅᖃᖅᑐᖅ. 
 
ᒥᓂᔅᑕ ᐊᑭᓱᒃ ᐅᖃᕆᐊᒃᑲᓂᖅᑐᖅ, “ ᖁᕕᐊᓱᑦᑐᖓ ᐱᓕᕆᐊᖑᓚᐅᖅᑐᖅ ᑲᔪᓯᓂᖃᑦᑎᐊᕐᖓᑦ 
ᐊᐃᕙᔨᐅᔪᓄᑦ. ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎ 
ᐊᑐᕐᓂᖃᑦᑎᐊᓂᐊᕐᒥᒻᒪᑦ ᐃᓄᐃᑦ ᐅᖃᐅᓯᕆᖃᑦᑕᓚᐅᖅᑕᖏᑦ ᐱᒻᒪᕆᐅᔪᑦ ᓴᖅᑭᔮᕐᓂᖃᑦᑎᐊᓂᐊᕐᒥᒻᒪᑕ 
ᐸᕐᓇᑕᐅᓂᖓᓄᑦ ᐋᖅᑭᓱᖅᑕᐅᕙᓪᓕᐊᓂᖓᓄᓪᓗ ᓄᓇᕗᒥ ᒥᕐᖑᐃᓯᕐᕖᑦ.” 
 
“ᑖᓐᓇ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑎ ᓴᙱᔫᒻᒪᑦ ᐊᒻᒪᓗ 
ᐱᒻᒪᕆᐅᓪᓗᓂ ᐊᖏᕈᑎ,” ᓄᓇᕗᑦ ᑐᙵᕕᒃᑯᑦ ᐊᖏᔪᖅᑳᖓᑦ ᑕᐅᑐᙱ ᐅᖃᖅᑐᖅ. 
“ᓴᐳᔾᔨᑐᐃᓐᓇᔾᔮᖏᒻᒪᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᕙᓪᓕᐊᓂᖏᓐᓂᒃ ᐊᐅᓚᑕᐅᓂᖏᓐᓂᓪᓗ 
ᒥᕐᖑᐃᓯᕐᕖᑦ, ᑭᓯᐊᓂᓕ ᓴᖅᑭᔮᖅᑎᑎᒻᒪᑦ ᐱᒻᒪᕆᐅᔪᓂᒃ ᐱᓕᕆᐊᔅᓴᐅᔪᓐᓇᓂᐊᖅᑐᓂᒃ 
ᓴᖅᑭᔮᖅᑎᑦᑎᒋᐊᒃᑲᓂᕐᓂᕐᒧᑦ ᐳᓚᕋᑦᑐᓕᕆᓂᕐᒥᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ 
ᐱᓕᕆᕕᖁᑎᖏᓐᓂᒃ ᐃᖅᑲᓇᐃᔮᖏᓐᓂᓪᓗ ᓄᓇᓕᓐᓂ.” 
 
ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᔅᓴᖏᓐᓄᓪᓗ ᐊᖏᕈᑎ ᐊᐃᕙᒍᑕᐅᓚᐅᖅᑐᖅ ᑭᒡᒐᖅᑐᐃᔪᓄᑦ 
ᓄᓇᕗᑦ ᒐᕙᒪᒃᑯᓐᓄᑦ, ᓄᓇᕗᑦ ᑐᙵᕕᒃᑯᓐᓄᑦ, ᐊᒻᒪᓗ ᕿᑭᖅᑕᓂ, ᑭᕙᓪᓕᕐᒥ, ᕿᑎᕐᒥᐅᓂ ᐃᓄᐃᑦ 
ᑲᑐᔾᔨᖃᑎᒌᓂᑦ. ᐊᑎᓕᐅᖅᑕᐅᓪᓗᓂ ᓯᕗᓕᖅᑎ ᐅᑲᓕᕐᒧᑦ ᐊᒻᒪᓗ ᒥᓂᔅᑕ ᐊᑭᓱᒻᒧᑦ, ᒐᕙᒪᒃᑯᓃᙶᖅᑐᑎᒃ, 
ᐊᒻᒪᓗ ᐊᖏᔪᖅᑳᖅ ᑳᑎ ᑕᐅᑐᙱᒧᑦ ᓄᓇᕗᑦ ᑐᙵᕕᒃᑯᓐᓄᑦ, ᑖᒧᓯ ᐊᓕᖅᑲᑐᖅᑐᕐᒧᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ, ᑐᖑᓛ ᓵᓐᑎ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓵᓕ ᐃᕚᓕᒃ ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 
 
ᐱᖃᑕᐅᔪᑦ ᐊᑎᓕᐅᕐᓂᕐᒥ ᑐᓴᖅᑲᐅᔪᑦ ᐊᖏᕈᑎ ᑲᒪᒋᔭᐅᔭᕆᐊᖃᖅᓯᒪᔪᒥᒃ ᑲᔪᓯᑎᑦᑎᒻᒪᑦ ᓄᓇᕗᒥ 
ᓄᓇᑖᕐᓂᕐᒧᑦ ᐊᖏᕈᑎᓃᑦᑐᓂᒃ. ᐋᖅᑭᑎᑦᑎᓂᐊᖅᑐᓂᓗ ᐃᓄᐃᑦ ᐃᖅᑲᓇᐃᔮᕆᓂᐊᖅᑕᖏᓐᓂᒃ 
ᒥᕐᖑᐃᓯᕐᕕᒻᒥᒃ ᐊᐅᓚᑦᑎᓂᕐᒧᑦ ᐸᕐᓇᐃᓂᕐᒧᓪᓗ ᓄᓇᑦᑎᓐᓂ ᐊᒻᒪᓗ ᓄᓇᓖᑦ ᐃᓗᐊᓂ. 
ᑲᑐᔾᔨᖃᑎᒌᓐᓂᕐᒥᓪᓗ ᓴᖅᑭᔮᖅᑎᑦᑎᓂᐊᖅᑐᓂ ᒐᕙᒪᒃᑯᓐᓂᒃ ᐃᓄᓐᓂᓪᓗ ᐱᕙᓪᓕᐊᑎᑦᑎᓂᕐᒧᑦ 
ᐊᑐᓕᖅᑎᑦᑎᓂᕐᒧᓪᓗ ᓄᑖᒥᒃ ᒥᕐᖑᐃᓯᕐᕕᓐᓂᑦ ᐱᓕᕆᐊᔅᓴᒥᒃ ᓄᓇᕗᒥ. 

ᐊᖏᕈᑎᐅᑉ ᐃᓗᓕᖏᑦ ᐅᑯᐊᖑᕗᑦ:  
 
 ᐱᕙᓪᓕᐊᑎᑦᑎᓂᖅ ᐃᓄᐃᑦ ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑎᖏᓐᓂᒃ ᐊᒻᒪᓗ ᓴᖅᑭᑎᑦᑎᓂᖅ 

ᐃᓕᓐᓂᐊᕈᑎᔅᓴᓂᒃ ᐊᒻᒪᓗ ᑮᓇᐅᔭᓄᑦ ᐸᕐᓇᐅᑎᔅᓴᓂᒃ ᐱᕈᖅᐸᓪᓕᐊᖁᓪᓗᒍ ᐃᓄᓐᓂᒃ 
ᐳᓚᕋᑦᑐᓕᕆᑎᑦᑎᖃᑦᑕᕐᓂᕐᒥᒃ ᐊᒻᒪᓗ ᐊᔪᙱᓂᕐᒥᓪᓗ. 

 ᓴᐳᑎᔭᐅᓯᒪᓗᑎᒃ ᐃᓄᐃᑦ ᐱᔪᓐᓇᐅᑎᖏᑦ ᑲᔪᓰᓐᓇᖁᓪᓗᒋᑦ ᓄᓇᐃᑦ ᐊᑐᖅᑕᐅᖃᑦᑕᕐᓂᖏᓐᓂᑦ 
ᐊᖑᓇᓱᓐᓂᕐᒧᑦ, ᓄᓇᓕᕋᓛᕐᓄᑦ, ᓴᓇᙳᐊᒐᔅᓴᓄᑦ ᐊᒻᒪᓗ ᐊᓯᖏᓐᓄᑦ ᐱᓕᕆᔾᔪᑕᐅᕙᑦᑐᓄᑦ. 

 ᖃᐅᔨᒪᑦᑎᐊᕈᑕᐅᓂᐊᖅᑐᓂᓗ ᐃᓄᐃᑦ ᓄᓇᓕᓐᓃᑦᑐᑦ ᓄᓇᕗᒥ ᐱᖃᑕᐅᑦᑎᐊᕋᓗᐊᕐᒪᖔᑕ 
ᓂᕈᐊᕐᓂᕐᒥᒃ, ᓴᖅᑭᑎᑦᑎᓂᕐᒥᒃ ᐊᒻᒪᓗ ᐊᐅᓚᑦᑎᓂᕐᒥᒃ ᒥᕐᖑᐃᓯᕐᕕᓐᓂᒃ. 

 ᖃᐅᔨᒪᑦᑎᐊᕈᑕᐅᓂᐊᖅᑐᓂᓗ ᓴᐳᑎᔭᐅᑦᑎᐊᕋᓗᐊᕐᒪᖔᖅ ᐊᒻᒪᓗ ᐃᑉᐱᒋᔭᐅᑦᑎᐊᓂᖅᓴᐅᒐᓗᐊᕐᒪᖔᑕ 
ᐃᑦᑕᕐᓂᓴᖃᕐᕖᑦ, ᐃᓕᖅᑯᓯᖅᑎᒍᑦ ᐊᒻᒪᓗ ᐱᕈᖅᐸᓪᓕᐊᔪᑦ ᐃᑦᑕᕐᓂᓴᐃᑦ ᓄᓇᑦᑎᓐᓂ. 

 ᖃᐅᔨᒪᑦᑎᐊᕈᑕᐅᓂᐊᖅᑐᓂᓗ ᐱᖃᑕᐅᑎᑕᐅᓂᖏᓐᓂᒃ ᐃᓅᓱᑦᑐᐃᑦ ᐊᒻᒪᓗ ᐃᓚᓕᐅᔾᔭᐅᓯᒪᓂᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐅᖃᐅᓯᖅᑎᒍᑦ ᐊᑐᖅᑕᐅᕙᓚᐅᖅᑐᑦ ᐅᓂᒃᑳᖑᓯᒪᔪᑦ ᐱᖃᓯᐅᑎᓪᓗᒋᑦ 
ᖃᐅᔨᒪᓂᖏᑦ ᒥᕐᖑᐃᓯᕐᕕᒻᒥᒃ ᐊᐅᓚᑦᑎᓂᕐᒧᑦ. 

 ᓴᖅᑭᔮᖅᑎᑦᑎᓂᐊᖅᑐᓂ ᐃᓄᐃᑦ ᐊᒥᓲᓂᖅᓴᐃᑦ ᐃᓚᐅᓂᖏᓐᓂᒃ ᓴᖅᑭᔮᖅᑎᑦᑎᓂᕐᒥᒃ ᐱᖁᑎᓂᒃ 
ᐱᔨᑦᑎᕋᐅᑎᓂᓪᓗ ᐱᔭᐅᔭᕆᐊᓕᓐᓂᒃ ᓴᖅᑭᖅᑎᑕᐅᓂᐊᖅᑎᓪᓗᒍ ᐊᐅᓚᓂᖃᖅᑎᑕᐅᓂᐊᖅᑎᓪᓗᒍᓗ 
ᓄᓇᕗᒥ ᒥᕐᖑᐃᓯᕐᕕᓕᕆᓂᖅ. 

 
ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᔅᓴᖏᓐᓄᓪᓗ ᐊᖏᕈᑦ ᐋᖅᑭᓯᒪᓕᖅᑎᓪᓗᒍ, 
ᐱᓕᕆᒋᐊᓯᓂᐊᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐊᑐᓕᖅᑎᑕᐅᖁᓪᓗᒍ ᐸᕐᓇᐅᑕᐅᓯᒪᔪᖅ. 

ᑐᑭᓯᒋᐊᒃᑲᓐᓂᕈᒪᒍᔅᓯ, ᐅᖄᓚᕕᒋᔪᓐᓇᖅᑕᓯ: 
ᑕᐃᕕᑎ ᒫᓐᑏᑦ     ᐋᓚᓐ ᕋ. ᕕᒎᑕ 
ᐊᖏᔪᖅᑳᖅ ᒥᕐᖑᐃᓯᕐᕕᓕᕆᓂᕐᒧᑦ ᐳᓚᕋᑦᑐᓕᕆᓂᕐᒧᓪᓗ ᐊᖏᔪᖅᑳᖅ ᑐᓴᐅᒪᖃᑦᑕᐅᑎᑎᑦᑎᓂᕐᒧᑦ  
ᐃᑯᐱᕝᕕᓕᕆᔨᒃᑯᓐᓂ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ  
ᓄᓇᕗᑦ ᒐᕙᒪᒃᑯᖏᓐᓂ                             (867) 975-4900 

 (867) 975-5934  (867) 975-4943 
 (867) 975-5981  

ᖃᕋᓴᐅᔭᒃᑯᑦ: dmonteith@gov.nu.ca

